
Adolygiad Arholiad Ar-lein CBAC 2017

CBAC TAG Cymraeg: Iaith Gyntaf U2 Uned 5 1000N50-1

Perfformiad yr holl ymgeiswyr ar draws y cwestiynau

Teitl y cwestiwn N Sgôr gymedrig GS Marc uchaf Ff H Cynnig %
1(a) 232 8.1 2.8 15 53.8 100
1(b) 230 8.3 2.7 15 55.4 99.1
Iaith 232 8.5 2.6 15 56.7 100
2(a) 231 8.6 3.2 15 57.3 99.6
2(b) 229 7.4 3.2 15 49.3 98.7
Iaith 232 8.3 2.9 15 55.6 100

53.8 

55.4 

56.7 

57.3 

49.3 

55.6 

0 10 20 30 40 50 60 70 80 90 100

1(a)

1(b)

Iaith

2(a)

2(b)

Iaith

Ffactor Hygyrchedd% 

Cw
es

tiw
n 

CBAC TAG Cymraeg: Iaith Gyntaf U2 Uned 5 
1000N50-1 

Sticky Note
Usually the question number

Sticky Note
The number of candidates attempting that question

Sticky Note
The mean score is calculated by adding up the individual candidate scores and dividing by the total number of candidates. If all candidates perform well on a particular item, the mean score will be close to the maximum mark. Conversely, if candidates as a whole perform poorly on the item there will be a large difference between the mean score and the maximum mark. A simple comparison of the mean marks will identify those items that contribute significantly to the overall performance of the candidates.However, because the maximum mark may not be the same for each item, a comparison of the means provides only a partial indication of candidate performance. Equal means does not necessarily imply equal performance. For questions with different maximum marks, the facility factor should be used to compare performance.

Sticky Note
The standard deviation measures the spread of the data about the mean score. The larger the standard deviation is, the more dispersed (or less consistent) the candidate performances are for that item. An increase in the standard deviation points to increased diversity amongst candidates, or to a more discriminating paper, as the marks are more dispersed about the centre. By contrast a decrease in the standard deviation would suggest more homogeneity amongst the candidates, or a less discriminating paper, as candidate marks are more clustered about the centre.

Sticky Note
This is the maximum mark for a particular question

Sticky Note
The facility factor for an item expresses the mean mark as a percentage of the maximum mark (Max. Mark) and is a measure of the accessibility of the item. If the mean mark obtained by candidates is close to the maximum mark, the facility factor will be close to 100 per cent and the item would be considered to be very accessible. If on the other hand the mean mark is low when compared with the maximum score, the facility factor will be small and the item considered less accessible to candidates.

Sticky Note
For each item the table shows the number (N) and percentage of candidates who attempted the question. When comparing items on this measure it is important to consider the order in which the items appear on the paper. If the total time available for a paper is limited, there is the possibility of some candidates running out of time. This may result in those items towards the end of the paper having a deflated figure on this measure. If the time allocated to the paper is not considered to be a significant factor, a low percentage may indicate issues of accessibility. Where candidates have a choice of question the statistics evidence candidate preferences, but will also be influenced by the teaching policy within centres.

 WJEC CBAC Cyf. 


Cymraeg: Iaith Gyntaf 
 


Uned 5 
 


Rhyddiaith yr Oesoedd Canol, yr Hengerdd a’r Cywyddau 
(papur ysgrifenedig) 


 


Cynllun Marcio 
 


Haf 2017 
 


1. Rhyddiaith yr Oesoedd Canol 
 


Mae 45 marc i’r cwestiwn cyfan. Rhoddir 15 marc am AA2 – Ymateb i destun i 1(a) 
a’r un modd i 1 (b). Rhoddir 15 marc am AA3 – Defnyddio iaith ysgrifenedig ar draws 
y ddau isgwestiwn. 
 


(a) Disgwylir i’r ymgeiswyr allu darllen a deall orgraff a gramadeg y testun 
gwreiddiol er mwyn ateb yr adran hon. 


 


Disgwylir i’r ymgeiswyr allu deall ystyr, cynnwys a rhediad storїol y dyfyniad a 
chyflwyno dehongliad trefnus, cryno ohono. 


 


Disgwylir i’r ymgeiswyr allu nodi eu bod wedi deall arwyddocâd y syniadau 
cyd-destunol sydd yn y dyfyniad, megis y canlynol: 


 


 Mae gwledd briodas Branwen ferch Llŷr a Matholwch Brenin Iwerddon 


wedi digwydd yn Aberffraw.  Ni cheir unrhyw gyfeiriad at briodas yn yr 


ystyr grefyddol. Yn hytrach, nodir yr uniad gan y term ‘cysgu gan’, sef 


cyfeiriad at y weithred rywiol o ddau yn cysgu gyda’i gilydd. Unwaith y 


byddai merch wedi cysgu gyda dyn, yna byddai ei statws cyfreithiol yn 


newid. Morwyndod merch yn bwysig. Safle merch yn yr Oesoedd Canol 


yn israddol i ddynion ei theulu.  


 Priodas wleidyddol yw hon a'r bwriad yw uno dwy wlad fel y byddant yn 


gadarnach. 


 Mae Efnysien gyda Bendigeidfran a'i swyddogion ar graig Harlech pan 


gyrhaedda Matholwch gyda'r cais am law Branwen mewn priodas ond nid 


yw'n rhan o'r penderfyniad – hyn yn awgrymu iddo fod y tu allan i gylch y 


teulu. Ar y llaw arall, yn ôl Cyfreithiau Cymreig doedd dim rheidrwydd ar 


Bendigeidfran i ymgynghori ag Efnysien gan mai hanner brawd oedd ef. 


 Drannoeth y briodas mae'r swyddogion yn trafod ble yn hollol y dylent 


letya meirch Matholwch. Roedd Matholwch wedi dod â’i feirch gydag ef o 


Iwerddon. Awgrym sydd yma efallai o’r fasnach mewn ceffylau a oedd yn 


bodoli rhwng Iwerddon a Chymru yn yr Oesoedd Canol. 


 Dylid egluro bod Efnysien yn frawd i Nysien a hanner brawd i Branwen a 


Bendigeidfran. Ei dad yw Euroswydd a’i fam yw Penarddun. Mae ei natur 


yn gwerylgar a threisgar. 


 Mae Efnysien yn digwydd taro ar geffylau dieithr yn anfwriadol – y 


digwyddiad damweiniol yma ac ymateb penodol Efnysien i eglurhad y 


gwas mai ceffylau Matholwch brenin Iwerddon sydd yna, yn eironig 


ddigon, yw’r sbardun sy’n cychwyn yr holl ddinistr yn y pen draw. 

 WJEC CBAC Cyf. 


 Mae balchder Efnysien wedi’i glwyfo am na chafodd ef ei gynnwys yn y 


trafodaethau gan ei hanner brawd, Bendigeidfran a oedd yn frenin Ynys y 


Cedyrn, ynglŷn â threfniadau’r briodas wleidyddol rhwng Matholwch 


brenin Iwerddon a’i hanner chwaer Branwen ferch Llŷr.  


 Mae Efnysien yn difetha’r ceffylau drwy eu hanffurfio’n ffiaidd a gwaedlyd 


– hon yn weithred herfeiddiol iawn am eu bod yn cynrychioli cryfder a 


ffrwythlonder ac yn bwysig er mwyn cadarnhau’r undod rhwng Iwerddon 


ac Ynys y Cedyrn; sarhau Matholwch yn fwriadol er mwyn codi twrw. Mae 


hyn wedyn yn cael ei adlewrychu yn yr iawndal a gaiff gan Bendigeidfran 


a'r ffordd y mae'r Gwyddelod yn dial ar Branwen. 


 Clyw Matholwch am weithred sarhaus Efnysien. Mae hyn yn peri penbleth 


iddo am ei fod yn credu bod y cytundeb gwleidyddol a wnaed rhyngddo ef 


a Bendigeidfran ynglŷn â threfniadau’r briodas wedi eu selio'n derfynol. 


Mae’n datgan ei fod yn rhyfeddu na fyddai unrhyw ddrwg deimlad wedi 


codi i’r wyneb cyn i’r briodas fynd rhagddi. Mae Matholwch hefyd yn teimlo 


ei fod wedi cael ei waradwyddo gan weithred front Efnysien a 


phenderfyna ddilyn cyngor ei weision a’i throi hi yn ôl tuag Iwerddon.  


 Mae gwendid Matholwch yn cael ei awgrymu yn y ffordd y caiff ei 


berswadio bod bwriad i'w sarhau er bod rhesymeg yn awgrymu fel arall. 


Caiff ei berswadio i adael sydd, yn ei dro, yn sarhad ar Bendigeidfran. 


 Gellid cyfeirio at wendid perthynas Matholwch a Branwen a dioddefaint 


Branwen yn Iwerddon oherwydd penderfyniadau a wnaed gan ddynion ei 


theulu. 


 Arwyddocâd y diniwed yn dioddef – Branwen / Matholwch / Gwern / 


Bendigeidfran. 

 WJEC CBAC Cyf. 


Cwestiwn 1(a) (15) 
 


 AA2 – Ymateb i destun 


12 - 15 


 arddangos gwybodaeth drylwyr am y testun 
 arddangos dealltwriaeth gadarn a threiddgar o arwyddocâd cysyniadau 


cyd-destunol y dyfyniad 
 datblygu ac ehangu ar syniadau'n drefnus a chydlynol 
 enghreifftio’n effeithiol wrth ateb 


10 - 11 


 arddangos gwybodaeth fanwl am y testun 
 arddangos dealltwriaeth sicr o arwyddocâd cysyniadau cyd-destunol y 


dyfyniad 
 datblygu ac ehangu ar syniadau'n drefnus 
 enghreifftio addas a phwrpasol wrth ateb 


8 - 9 


 arddangos gwybodaeth fanwl am y testun ar adegau 
 arddangos dealltwriaeth dda o arwyddocâd cysyniadau cyd-destunol y 


dyfyniad 
 datblygu ac ehangu ar y prif syniadau'n drefnus 
 enghreifftio addas wrth ateb 


5 - 7 


 arddangos peth gwybodaeth am y testun 
 arddangos dealltwriaeth foddhaol o arwyddocâd cysyniadau cyd-


destunol y dyfyniad 
 datblygu ac ehangu ar y prif syniadau 
 cyfeirio ar y testun 


3 - 4 


 arddangos gwybodaeth arwynebol am y testun 
 cyfeirio at rai elfennau penodol o arwyddocâd cysyniadau cyd-destunol y 


dyfyniad 
 cyflwyno rhai syniadau  
 cyfeirio at y testun yn achlysurol 


0 - 2 
 Mae'r ymgeiswyr hyn yn llwyddo i ddangos rhai nodweddion cadarnhaol 


ar adegau yn unig. 


Aralleirio darn yn y papur arholiad – dim mwy na 4 marc. 


Aralleirio darn a chyfeirio at weddill y chwedl – dim mwy na 7 marc. 

Sticky Note

Mae’r ymgeisydd yn crynhoi cyd-destun y dyfyniad o fewn y chwedl ond heb orfanylu nac ailadrodd digwyddiadau amherthnasol yn ddiangen.



Sticky Note

Gwelir yma grynhoi prif ddigwyddiadau brawddegau cyntaf y dyfyniad gan fanylu ar arwyddocâd y briodas wleidyddol. Cyfeiria at sylwadau ysgolheigaidd i gadarnhau’r wybodaeth.







Sticky Note

Defnyddir dyfyniadau’n gelfydd yma. Maent wedi eu hymgorffori’n naturiol i’r frawddeg a cheir yr argraff bendant bod yr ymgeisydd yn llwyr ddeall yr ystyr ac yn eu defnyddio i gadarnhau ei osodiadau e.e. ‘a’r cyswllt teuluol rhyngddynt – ‘chwaer i minheu’.



Sticky Note

Yma mae’n cyfeirio at ddwy enghraifft arall lle mae Efnysien yn cael ei neilltuo o’r cylch teuluol ac at ganlyniadau hyn.  Ceir ymateb effeithiol i ‘arwyddocâd yr hyn sy’n digwydd yn y darn yng nghyd-destun y chwedl.’



Sticky Note

Wedi ymhelaethu ar arwyddocâd daw’r ymgeisydd yn ôl i esbonio digwyddiadau’r dyfyniad.







Sticky Note

Nid yw’r ymgeisydd yn ymhelaethu’n ormodol ar elfen sadistaidd Efnysien yma gan fod dadansoddi cymeriad Efnysien yn ymddangos yng nghwestiwn 1b.  Yma, eto, gwelir yr ymgeisydd yn canolbwyntio ar ran arall o’r chwedl lle mae’n arddangos yr un natur.  Mae hyd yn oed yn dyfynnu – ‘olygon orwyllt’ o’r rhan honno, rhan nad yw’n y detholiad a astudir.  Dengys aeddfedrwydd wrth gymharu sut mae’r cyfarwydd yn cyflwyno’r gwylltineb a’r byrbwylltra yn ei gymeriad.



Sticky Note

Manylir ar arwyddocâd y ceffyl i gynulleidfa’r cyfnod.  Pe bai amser yn caniatáu gellid bod wedi gwneud cyfeiriad cyd-destunol at yr iawndal a gafodd Matholwch gan Bendigeidfran, sydd wedi’i gynllunio i ddileu’r sarhad i’w ‘statws’ a’i ‘wroldeb’ ac at sut mae’r ffordd y penderfynwyd dial ar Branwen hefyd yn cysylltu’n uniongyrchol â’r digwyddiad hwn.







Sticky Note

Yma, eto, mae’r ymgeisydd yn cysylltu gwendid Matholwch fel arweinydd gyda digwyddiadau eraill yn y chwedl sy’n dangos yr un elfen.  Mae’n cyfeirio at ‘arwyddocâd’ ei benderfyniad i adael ‘yng nghyd-destun y chwedl.’



Sticky Note

Mae’r ymgeisydd wedi ateb yn drefnus ac aeddfed.  Cadwodd at drefn digwyddiadau’r dyfyniad i roi strwythur i’r ateb, gan ddangos ‘gwybodaeth drylwyr o’r testun’.  Mae ‘dealltwriaeth gadarn’ o ‘arwyddocâd cysyniadau cyd-destunol’ ac mae ambell gyfeiriad, fel cymharu’r ddau ddisgrifiad o ymddygiad byrbwyll Efnysien, neu ymateb Matholwch i’w wŷr, yn dangos treiddgarwch hefyd.  Mae’n enghreifftio’n feistrolgar gyda defnydd naturiol, deallus o ddyfyniadau sy’n argyhoeddi’r darllenydd bod yr ymgeisydd yn feistr ar ei ddeunydd.  Cafodd yr ymgeisydd hwn 15 am y rhan hon o’r cwestiwn.

Sticky Note

Sefydlir cyd-destun y dyfyniad yn syth heb ormod o ragymadroddi.  Manylir ar arwyddocâd y briodas fel uniad gwleidyddol gan gyfeirio at y Cyfreithiau Cymreig a dyfynnu’n bwrpasol.



Sticky Note

Cyfeirir at y berthynas deuluol rhwng Branwen, Bendigeidfran ac Efnysien.  Gellid bod wedi ymhelaethu yma ar y gymdeithas wrywaidd lle’r oedd bywydau merched yn cael eu rheoli gan aelodau gwrywaidd y teulu.







Sticky Note

Wedi adnabod sut effaith a gaiff darlun manwl, erchyll o’r difrod a wnaed i’r ceffylau ar gynulleidfa’r cyfnod mae’r ymgeisydd yn cysylltu hyn â’r chwedl onomastig fel offeryn tebyg i wreiddio’r digwyddiadau mewn lleoliad arbennig.  Yma mae’r ymgeisydd yn cyfeirio at ‘arwyddocâd yr hyn sy’n digwydd’ a’i gymharu â digwyddiad arall ‘yng nghyd-destun y chwedl’ sy’n cael ei ddefnyddio i’r un diben wrth gyflwyno’r chwedl ar lafar.



Sticky Note

Mae’r ymgeisydd yn cyfeirio at arwyddocâd y ceffyl yn yr Oesoedd Canol.  Gallai fod wedi ymhelaethu ar sut mae’r ceffylau’n cysylltu â’r iawndal a’r dial ar Branwen.  Byddai hynny wedi rhoi cyfle i amlygu ei wybodaeth gyd-destunol ymhellach.







Sticky Note

Mae’r ymgeisydd wedi deall anfodlonrwydd Matholwch i dderbyn bod yr hyn a wnaed yn sarhad bwriadol.  Mae hefyd wedi gweld ei wendid fel cymeriad a sut y mae’n cael ei ddylanwadu gan ei swyddogion.  Gwelir dyfyniadau addas sy’n cadarnhau’r ddealltwriaeth hon.   I roi’r arwyddocâd hwn yn gadarnach ‘yn ei gyd-destun yn y chwedl’ gallai gynnwys enghreifftiau pendant o le ‘y gwelwn yng ngweddill y chwedl, mae Matholwch yn cael ei ddylanwadu gan ei wŷr’.  Ceir y teimlad y byddai’r ymgeisydd yn gallu enwi digwyddiadau ond dylai fod wedi eu nodi yma. 



Sticky Note

Eto, gwêl yr ymgeisydd sut mae thema sarhad yn ganolog, ac nad Matholwch yw’r unig un sydd wedi’i frifo yma.  Cyfeiria at gonfensiwn y cyfnod o ofyn caniatâd i adael, ac wrth beidio â gwneud hyn bod y Gwyddelod hefyd wedi cyfrannu at sarhau Bendigeidfran.  Mae’r gallu i ddadansoddi arwyddocâd digwyddiadau gan yr ymgeisydd er y gallai eto ymhelaethu a chynnig mwy o gyd-destunau.



Sticky Note

Mae gwybodaeth drylwyr am y testun yma eto, er nad yw’r ymgeisydd hwn mor ofalus fod ei ddyfyniadau’n cefnogi ei osodiadau, a’i fod yn egluro’r dyfyniadau ac yn profi iddo ddeall y gwreiddiol.   Gwelir dealltwriaeth gadarn o arwyddocâd cysyniadau, er y gallai fod yn nodi’r cyd-destunau ac yn enghreifftio digwyddiadau eraill y chwedl yn fanylach.  Mae treiddgarwch mewn ambell bwynt, fel y modd y mae’n adnabod nad yw Matholwch na’r Gwyddelod yn ddifai o ran sarhau.  Mae’r ateb yn drefnus a chydlynol.  Cyrhaedda Fand 1 er ei fod yn nes at waelod y band na’r brig.  Rhoddwyd 13 marc i’r ymgeisydd am yr ateb hwn.

Sticky Note

Mae’r ymgeisydd yn dangos gwybodaeth fanwl o’r testun ac yn defnyddio’r dyfyniad fel sail gadarn i’w ateb. Defnyddia’r testun yn effeithiol drwy ddyfynnu’n addas i gadarnhau ei sylwadau.







Sticky Note

Mae’n cyfeirio’n gyson at yr hyn sy’n ‘arwyddocaol’ ac felly’n cadw gofynion y cwestiwn mewn cof.  Gwelir cyfeiriad cyd-destunol yma, gan nodi’r ffordd y teimla Efnysien iddo gael ei sarhau’n ddiweddarach yn Iwerddon.



Sticky Note

Collwyd cyfle yma i nodi’r cysylltiad rhwng y drosedd wreiddiol a’r gosb a gafodd Branwen.   Gellid bod wedi tynnu sylw at y ffordd mae hi’n colli ei statws brenhinol wrth gael ei neilltuo i’r gegin a sut mae bonclust y cigydd yn adleisio’r olygfa waedlyd yn y stabl.  Dydy’r pwynt pwysig o arwyddocâd y ceffylau ddim yn cael sylw yma.







Sticky Note

Dangosir dealltwriaeth dda o gymeriad Matholwch a’i berthynas â’i swyddogion.   Mae’n adnabod y ffaith nad yw Matholwch ei hun wedi’i argyhoeddi o fwriad Bendigeidfran i’w sarhau ond eto mae’n dilyn cyngor ei wŷr.  Mae’n ymwybodol o ddigwyddiadau eraill yng nghyd-destun y chwedl sy’n dangos yr un duedd, ond gellid bod wedi ymhelaethu a manylu mwy wrth drafod y rhain.







Sticky Note

Dydy adran olaf yr ateb ddim mor berthnasol.  Crynodeb yn unig o weddill y chwedl sydd yma, heb berthnasu yr un o’r digwyddiadau’n uniongyrchol i’ r hyn sy’n digwydd yn y dyfyniad.







Sticky Note

Wrth ychwanegu’r sylwadau hyn mae’r ymgeisydd yn dangos ymwybyddiaeth dda o arwyddocâd gweithred Efnysien a’i heffaith ar drywydd y chwedl gan esgor ar gyfeiriadau cyd-destun addas.



Sticky Note

Mae gan yr ymgeisydd wybodaeth fanwl am yn testun ac mae’n arddangos dealltwriaeth sicr o arwyddocâd cysyniadau cyd-destunol.  Nid yw’n gyson ‘gadarn a threiddgar’ fel disgrifiad Band 1 gan fod rhai pwyntiau pwysig, fel arwyddocâd y ceffylau, wedi eu hepgor ac oherwydd fod rhannau amherthnasol wrth ateb y cwestiwn yma.  Ceir nifer o bwyntiau lle mae’n datblygu ac ehangu ar syniadau’n drefnus e.e.  pwysigrwydd y digwyddiad fel catalydd i weddill digwyddiadau trasig y chwedl a gwendid Matholwch fel arweinydd.  Mae ei ddefnydd o ddyfyniadau ac enghreifftiau’n addas a phwrpasol.  Er nad yw popeth yn berthnasol yma, a bod rhai pwyntiau pwysig ar goll, mae’n ateb manwl a rhoddwyd 11 o farciau iddo.

Sticky Note

Wrth gynnwys cyflwyniad i’r ateb mae’r ymgeisydd yn cyfeirio at lawer o wybodaeth sy’n amherthnasol i ateb y cwestiwn.  Gallai fod wedi hepgor y dudalen gyntaf yn gyfan gwbl ac ni fyddai wedi effeithio ar y marc.  Yma mae’n arddangos gwybodaeth gefndirol, ond rhaid canolbwyntio ar yr hyn sy’n berthnasol.



Sticky Note

Yma mae’n cychwyn ateb y cwestiwn.







Sticky Note

Cyfeirir at gysyniad y briodas wleidyddol ond ni ddatblygir y pwynt ymhellach.  Gellid bod wedi ymhelaethu drwy gyfeirio at fwriadau da Matholwch, at y gymdeithas wrywaidd neu at wahanol amgylchiadau priodas yn ôl y cyfreithiau.



Sticky Note

Yma defnyddir dyfyniad yn effeithiol i gadarnhau teimlad Efnysien iddo gael ei sarhau.  Mae’r dyfyniad yn enghreifftio’r gosodiad a wna’r ymgeisydd.



Sticky Note

Mae’r ymgeisydd wedi defnyddio ymadrodd sy’n ei annog i ddadansoddi arwyddocâd yma.  Gellid hyfforddi ymgeiswyr i gynnwys amrywiaeth o ymadroddion tebyg yn eu hatebion.



Sticky Note

Mae’r ymgeisydd, yma, wedi cyfeirio at arwyddocâd un elfen o anffurfio’r ceffylau gan gysylltu hynny a’r ffaith nad yw’r milwyr yn gallu siarad wedi iddynt gael eu hadfywio yn y Pair Dadeni.  Er fod ymgais i gyfeirio at gyd-destun yma gellid bod wedi cadarnhau hyn ymhellach drwy nodi bod enghreifftiau o gysylltiadau rhwng trosedd a chosb neu rhwng trosedd a dial a rhwng achos ac effaith yn y chwedl.  Yr hyn y byddwn wedi disgwyl ei gael yma fyddai cyfeiriad at bwysigrwydd ceffylau i gymdeithas yr Oesoedd Canol, a’u harwyddocâd fel symbol o gryfder a ffrwythlonder.







Sticky Note

Mae ymadrodd i annog trafod arwyddocâd yma eto.



Sticky Note

Mae’r ymgeisydd yn fwy llwyddiannus yma wrth drafod ‘arwyddocâd yr hyn sy’n digwydd yn y darn yng nghyd-destun y chwedl’ drwy gyfeirio at ddigwyddiad arall lle y gwelir gwendid Matholwch.  Gallai fod wedi ychwanegu at yr enghreifftiau gyda’r ffordd mae’n cael ei berswadio i gael gwared ar Llasar Llaes Gyfnewid a’i wraig, i gilio dros Afon Llinon a thorri’r bont ac i adeiladu tŷ er anrhydedd i Bendigeidfran.  Dilyn cyngor ei wŷr y mae’n gyson.



Sticky Note

Mae fel pe bai’r ymgeisydd wedi ychwanegu’r darn hwn fel atodiad, ac er ei fod yn dangos ymwybyddiaeth o gysyniad sy’n gysylltiedig â’r ‘undod dwy deyrnas’ a nodwyd ar y cychwyn, gallai fod wedi ymhelaethu eto ar ddylanwad gwrywaidd y gymdeithas.  Mae’n glo’n swta yma.  



Sticky Note

Mae gan yr ymgeisydd hwn wybodaeth fanwl am y testun ar adegau ond dydy’r manylder ddim yn gyson.  Mae ei ddealltwriaeth o’r cysyniadau’n dda wrth drafod gwendid Matholwch fel arweinydd, safle’r ferch a’r cysylltiad rhwng anffurfio’r ceffylau a mudandod y milwyr, ond nid yw’n ‘ddealltwriaeth sicr’ gan fod cymaint mwy y gellid bod wedi’i ddweud.  Mae’n datblygu ac ehangu ar rai prif syniadau, a phan wna hynny, mae’n drefnus, gan enghreifftio a dyfynnu’n addas.  Byddai canolbwyntio ar berthnasedd yr ateb ac ehangu ar y pwyntiau arwyddocaol wedi gallu gwella’r ateb yn sylweddol.  Mae rhai pwyntiau pwysig, fel lle canolog y ceffylau a’r braw fyddai cynulleidfa’r cyfnod wedi’i gael o glywed am yr anffurfio, ar goll.  Rhoddwyd 9 o farciau i’r ymgeisydd am yr ateb hwn.

ADRAN A


1. Rhyddiaith yr Oesoedd Canol


Darllenwch y darn canlynol yn ofalus ac yna atebwch y ddau gwestiwn. Gwobrwyir dyfynnu
perthnasol yn eich atebion.


Gwobrwyir ansawdd eich iaith ysgrifenedig ar gyfer y ddau gwestiwn isod. [15]  


 (a) Esboniwch yn fanwl beth sy’n digwydd yn y dyfyniad. Yn eich ateb, cyfeiriwch at 
arwyddocâd yr hyn sy’n digwydd yn y darn yng nghyd-destun y chwedl.  [15]


 A’r gyuedach a dechreussant. Dilit y gyuedach a wnaethant ac ymdidan. A phan welsant 
uot yn well udunt kymryt hun no dilyt kyuedach, y gyscu yd aethant. A’r nos honno y kyscwys 
Matholwch gan Uranwen. A thrannoeth, kyuodi a orugant pawb o niuer y llys; a’r swydwyr a 
dechreusant ymaruar am rannyat y meirych a’r gweisson. Ac eu rannu a wnaethant ym pob 
kyueir hyt y mor. Ac ar hynny dydgueith, nachaf Efnyss[y]en [y] gwr anagneuedus a dywedassam 
uchot, yn dywanu y lety meirch Matholwch, a gouyn a wnaeth, pioed y meirch.


‘Meirych Matholwch brenhin Iwerdon yw y rei hyn,’ heb wy.


‘Beth a wnant wy yna?’ heb ef.


 ‘Yma y mae brenhin Iwerdon, ac yr gyscwys gan Uranwen dy chwaer, a’y ueirych yw y rei 
hynn.’


 ‘Ay yuelly y gwnaethant wy am uorwyn kystal a honno, ac yn chwaer y minheu, y rodi heb 
uyghanyat i? Ny ellynt wy tremic uwy arnaf i,’ heb ef.


 Ac yn hynny guan y dan y meirych, a thorri y guefleu wrth y danned udunt, a’r clusteu wrth 
y penneu, a’r rawn wrth y keuyn; ac ny caei graf ar yr amranneu, eu llad wrth yr ascwrn. A 
gwneuthur anfuryf ar y meirych yuelly, hyd nat oed rym a ellit a’r meirych. 


 E chwedyl a doeth at Uatholwch. Sef ual y doeth, dywedut anfuruaw y ueirych ac eu llygru, 
hyt nat oed un mwynyant a ellit o honunt.


‘Ie, Arglwyd,’ heb un, ‘dy waradwydaw yr a wnaethpwyt, a hynny a uynhir y wneuthur a thi.’


 ‘Dioer, eres genhyf, os uy gwaradwydaw a uynhynt, rodi morwyn gystal, kyuurd, gyn anwylet 
gan y chenedyl, ac a rodyssant ym.’


 ‘Arglwyd,’ heb un arall, ‘ti a wely dangos, [os] ef. Ac nyt oes it a wnelych, namyn kyrchu dy 
longeu.’ Ac ar hynny arouun y longeu a wnaeth ef.


ⓗ WJEC CBAC Cyf.

 WJEC CBAC Cyf. 


 


(b) Arddull y bardd  (15)  
 
Disgwylir y bydd ymgeiswyr yn: 


 


 cynllunio atebion trefnus a chydlynol 


 defnyddio dyfyniadau o’r cywydd yn eu hatebion er mwyn dadansoddi, yn 
ystyrlon, sut y mae’r bardd yn trosglwyddo’i weledigaeth a thrwy wneud hynny 
werthfawrogi arddull y dyfyniad 


 gallu cyfeirio at rai o’r nodweddion arddull a throadau ymadrodd hyn a manylu ar 
eu heffeithiolrwydd: 


 
- cyfarchiad uniongyrchol Hawddamor 
- personoli 
- delweddau e.e. delwedd filwrol trwy’r ferf goresgyn a’r cyfeiriad at rhyfel rhew 
- cyfeiriadaeth at ddillad milwrol gwyrdd (nodiadau Dylan Foster Evans) 
- brawddegu cymhleth a sangiadau 
- ysgrifennu synhwyrus – lliwiau, canu’r adar 
- pentyrru disgrifiadau o fyd natur  
- cymeriad geiriol – cysylltair a 
- cymeriad cynganeddol – Gwasgod, Gwisgai 
- mis Mai yn symbol o ieuenctid 
- effaith llinellau o gynghanedd e.e. cyfarchiad uniongyrchol y gynghanedd sain 


Hawddamor glwysgor glasgoed yn cyhoeddi dyfodiad mis Mai yn hyderus a 
llawn sŵn ar ddechrau’r cywydd 


- amlder y gynghanedd sain 
- cyfeirio at gymeriad llythrennol – Cadarn farchog, Cadwynwyrdd feistr, Cyfaill 


Cariad... 
- cyfeirio at ddehongliadau beirniad llenyddol pan fo hynny'n berthnasol i'r ateb  

Cwestiwn 2 (b) (15) 
 


 AA2 – Ymateb i destun 


12 - 15 


 dadansoddi'n dreiddgar y nodweddion a'r technegau arddull gan 
ddewis a dethol y perthnasol a chyflwyno tystiolaeth 


 datblygu ac ehangu ar syniadau'n drefnus a chydlynol 
 defnyddio dyfyniadau'n effeithiol 


10 - 11 


 dadansoddi'n effeithiol y nodweddion a'r technegau arddull gan 
ddewis a dethol y perthnasol a chyflwyno tystiolaeth 


 datblygu ac ehangu ar syniadau'n drefnus 
 defnyddio dyfyniadau addas a phwrpasol 


8 - 9 


 dadansoddi'n foddhaol y nodweddion a'r technegau arddull gan 
gyflwyno tystiolaeth 


 datblygu ac ehangu ar y prif syniadau'n drefnus 
 defnyddio dyfyniadau addas 


5 - 7 


 trafod agweddau ar nodweddion a thechnegau arddull gan gyflwyno 
tystiolaeth 


 datblygu ac ehangu ar y prif syniadau 
 defnyddio dyfyniadau 


3 - 4 


 trafod agweddau ar nodweddion a thechnegau arddull wrth geisio'u 
dadansoddi 


 cyflwyno rhai syniadau 
 dyfynnu'n achlysurol 


0 - 2 
 Mae'r ymgeiswyr hyn yn llwyddo i ddangos rhai nodweddion 


cadarnhaol ar adegau yn unig. 


 
  
  












Sticky Note

Mae’r ymgeisydd yn nodi prif syniad y dyfyniad o’r cychwyn ac yn cyfeirio at y nodweddion a ddefnyddir i gynnal y syniad hwnnw.  Nid symud fesul llinell y mae yma. Mae’n ymdrin â’r dyfyniad fel cyfanwaith.











Sticky Note

Mae’r ymgeisydd yn dadansoddi’r nodweddion a’r technegau arddull yn dreiddgar gan gyplysu nifer o nodweddion sydd â’r un bwriad.







Sticky Note

Nid cyfeirio at ddefnyddio’r gynghanedd yn unig y mae ond mae’n enghreifftio’r gynghanedd groes yma lle mae’r sain yn feddal ac yn nodi pa effaith a gaiff.



Sticky Note

Crynhoir beth yw awyrgylch gyffredinol y darn er mwyn cloi’r ateb yn effeithiol.  Gwelir cyfeiriad cynnil at awyrgylch wrthgyferbyniol yr ail ran, ond nid yw’n ymhelaethu.  Mae’n llwyddo i gadw’r sylwadau’n hollol berthnasol i’r dyfyniad.



Sticky Note

Mae’r ymgeisydd hwn wedi cyfeirio at fwyafrif y nodweddion a nodir yn y cynllun marcio, ond nid ymarfer catalogaidd sydd yma.  Mae wedi agor yn gryf â’r brif ddelwedd, wedi manylu ar nodweddion eraill sy’n dyrchafu’r mis, y nodweddion a ddefnyddir i amlygu cariad, defnyddio’r synhwyrau, rhestru rhinweddau mis Mai, effaith y mesur ar y cynnwys ac yna grynhoi’r awyrgylch gyffredinol.  Mae strwythur i’r ateb.Mae hefyd wedi gallu mynd dan groen y nodweddion wrth nodi eu heffaith.  Mae effaith benodol i’r testun hwn sy’n cael ei esbonio’n fanwl.  Gallai fod wedi trafod damcaniaeth Dr. Dylan Foster Evans, gallai fod wedi cyfeirio at Fai fel symbol o ieuenctid neu amlder y gynghanedd sain, ond na, mae wedi ‘dethol y perthnasol’ fel y mae’n ei gweld hi ac wedi dangos aeddfedrwydd, treiddgarwch a threfn, a rhoddwyd 15 o farciau am yr ateb hwn.












Sticky Note

Mae wedi cyfeirio at farn ysgolhaig ac mae’n berthnasol i’r ateb gan iddo gyfeirio at grefft yn benodol.







Sticky Note

Mae’n nodi sut y sefydlir yr awyrgylch gyda’r nodwedd gyntaf.  Mae hyn yn berthnasol i’r dyfyniad cyfan.



Sticky Note

Symud fesul llinell y mae’r ymgeisydd yma yn hytrach na chasglu nifer o nodweddion tebyg at ei gilydd, neu nodweddion sydd â’r un amcan.



Sticky Note

Collwyd cyfle i ddatblygu’r pwynt yma am y marchog  fel trosiad estynedig, ac mai’r un ddelwedd filwrol a ddefnyddir drwy gyfeirio at ‘urddas’, ‘rhyfel rhew’, ‘pill doldir’, ‘diffryd’ ac, o bosibl, ‘Gwisgai bob lle â’i we wyrdd’.  Nid yw’r frwydr oesol rhwng y tymhorau wedi cael sylw yma.







Sticky Note

Defnyddia gyfeiriad at ddamcaniaeth ysgolheigaidd addas yma eto.



Sticky Note

Byddai’r cyfeiriad yma at y ferf wedi gweddu’n well o’i leoli yn yr adran lle mae’r trafod delwedd y marchog.  Gan mai symud fesul llinell drwy’r dyfyniad a wna mae’n arwain at ateb pytiog.  Gydag ychydig o gynllunio gallai ‘ddatblygu ac ehangu ar syniadau’ yn fwy ‘trefnus a chydlynol’.







Sticky Note

Mae’r ymgeisydd yn dadansoddi effaith y gynghanedd gan ddefnyddio enghreifftiau penodol.



Sticky Note

Cryfder yr ateb hwn yw’r amrywiaeth o nodweddion sy’n cael sylw, treiddgarwch wrth ddadansoddi effaith nifer ohonynt a’r ffordd y mae wedi dethol cyfeiriadau perthnasol at farn ysgolheigion.  Datblygwyd ac ehangwyd ar y syniadau’r drefnus, maent yn gydlynol mewn mannau, fel wrth drafod y gynghanedd er enghraifft.  Gallai fod wedi gwella ar hyn drwy gynllunio’r ateb yn fanylach.  Rhoddwyd 14 marc am yr ateb cynhwysfawr hwn.












Sticky Note

Mae’r dyfyniad gan yr Athro Gwyn Thomas, er nad yn gwbl gywir, yn ffordd addas o agor yr ateb, cyn belled nad yw pob ymgeisydd o fewn canolfan yn ei ddefnyddio a’i bod yn frawddeg stoc, ddiystyr ac amhersonol i’r dysgwr.



Sticky Note

Symud fesul llinell a wna’r ymgeisydd yma.  Canlyniad hyn yw ateb pytiog, catalogaidd lle nad oes ôl cynllunio nac ymgais i gasglu gwybodaeth debyg at ei gilydd.   Mae’n anodd, wedyn, cyflawni ail bwynt bwled y cynllun marcio – ‘datblygu ac ehangu ar syniadau’n drefnus a chydlynol’ – yn llwyddiannus.



Sticky Note

Mae’n amlwg fod yr ymgeisydd yn ymwybodol o sylwadau Dr. Dylan Foster Evans, er nad yw’n cydnabod yr awdur.  Eto, naill ai nid yw wedi eu deall yn llwyr neu nid yw’r mynegiant yn ddigonol i gyfleu cymhlethdod y pwnc a bydd hynny’n cael ei adlewyrchu yn y marc am ddefnyddio iaith ysgrifenedig.



Sticky Note

Gwelir ymgais i ddadansoddi cynghanedd benodol, sydd i’w groesawu.  Yma, nid yw’r gwbl llwyddiannus.







Sticky Note

Mae ymgais yma i grynhoi nifer o enghreifftiau o bersonoli gyda’i gilydd.  Dadansoddi’r effaith sydd ychydig yn wannach.



Sticky Note

Gorgyffredinoli a wneir wrth ddadansoddi’r nodwedd yma.



Sticky Note

Mae ymwybyddiaeth o ddamcaniaethau Dr. Dylan Foster Evans.  Eto, nid yw wedi’u mynegi’n ddigon grymus fel iddo argyhoeddi’n llwyr.



Sticky Note

Gwelir sut mae delwedd y marchog yn cael ei hymestyn yma, ond byddai’n llawer mwy trefnus ac argyhoeddiadol o fod wedi’i leoli gyda’r cyfeiriad cyntaf at y trosiad.







Sticky Note

Mae ymwybyddiaeth yma o’r cyferbyniad sydd i ddod yn y disgrifiad o fis Tachwedd ac yn amlygu gwybodaeth dda o’r cywydd yn ei gyfanrwydd.







Sticky Note

Ceir cyfeiriadau at nifer dda o nodweddion gan yr ymgeisydd hwn, ac mae’n amlwg bod ganddo ymwybyddiaeth fras o ddamcaniaethau ysgolheigion.  Eto, nid yw’n argyhoeddi bod ei afael arnynt yn hollol gadarn.  Mae’n llwyddo i ddatblygu ac ehangu ar syniadau’n drefnus er fod gorgyffredinoli ar brydiau.  Defnyddia ddyfyniadau addas a phwrpasol o’r gerdd ac o waith ysgolheigion.  Mae peth ansicrwydd yma a dyna pam mai i waelod Band 2 yr aiff.  Rhoddwyd 10 marc.












morgni

Sticky Note

Mae’r ymgeisydd yn nodi’r nodweddion arddull fel y maent yn ymddangos yn llinellau’r gerdd.  Arweinia at ateb catalogaidd braidd.



morgni

Sticky Note

Collwyd cyfle yma i ymhelaethu ar y brif ddelwedd o fis Mai fel marchog.  Cyfeirir at y ‘rhyfel rhew’ yn ddiweddarach, ond heb weld y cysylltiad â’r ddelwedd hon.







morgni

Sticky Note

Mae ymgais yma i ddadansoddi effaith y cymeriad llythrennol a’r rhestru.  Pe bai wedi manylu ac ymhelaethu eto gallai fod wedi nodi sut mae’r cymeriad llythrennol yn clymu’r holl bersonoli ynghyd er mwyn pwysleisio bod pob un – y meistr sy’n troi popeth yn wyrdd, y ‘cyfaill’, yr un mae’r cariadon yn ei gofio, y ‘cennad’ – i gyd yn dod a mwynhad i fywydau’r bardd a’i gydnabod.



morgni

Sticky Note

Ni ddisgwylir i ymgeiswyr nodi rheolau’r mesur, ond dylent yn hytrach, anelu at ddadansoddi sut mae’r mesur yn cyfrannu at lwyddiant trosglwyddo neges y bardd.







morgni

Sticky Note

Swta iawn yw’r clo.  Efallai i amser fynd yn drech na’r ymgeisydd yma.



morgni

Sticky Note

Mae’r ymgeisydd yn adnabod y nodweddion arddull.  Llwydda i ddadansoddi rhai yn bur foddhaol ac mae ganddo ymwybyddiaeth o brif syniadau’r bardd a’i agwedd gadarnhaol tuag at fis Mai a natur o’i gwmpas.  Defnyddir dyfyniadau addas.  Ni ellir ystyried marc sy’n uwch na Band 3 ac oherwydd prinder y dadansoddiadau sy’n argyhoeddi fe’i cyfyngir i waelod y band.  Rhoddwyd 8 marc am yr ateb hwn.

 (b) Dadansoddwch grefft ac arddull y bardd yn y dyfyniad isod. [15]


Hawddamor, glwysgor glasgoed,


Fis Mai haf, canys mau hoed,


Cadarn farchog, serchog sâl,


Cadwynwyrdd feistr coed anial,


Cyfaill cariad ac adar,


Cof y serchogion a’u câr,


Cennad nawugain cynnadl,


Caredig urddedig ddadl.


Mawr a fudd, myn Mair, ei fod,


Mai, fis difai, yn dyfod


Ar fryd arddelw, frwd urddas,


Yn goresgyn pob glyn glas.


Gwasgod praff, gwisgad priffyrdd,


Gwisgai bob lle â’i we wyrdd.


Pan ddêl yn ôl rhyfel rhew,


Pill doldir, pall adeildew –


Digrif fydd, mau grefydd grill,


Llwybr obry lle bu’r Ebrill –


Y daw ar uchaf blaen dâr


Caniadau cywion adar,


A chog ar fan pob rhandir,


A chethlydd a hoywddydd hir,


A nïwl gwyn yn ael gwynt


Yn diffryd canol dyffrynt ...
[45]


DIWEDD Y PAPUR


ⓗ WJEC CBAC Cyf.

